ნებისმიერი ასაკის საქართველოს მოქალაქისათვის, რომელიც დაავადებულია თირკმლის ტერმინალური უკმარისობით, მოქმედებს „დიალიზისა და თირკმლის ტრანსპლანტაციის" სახელმწიფო პროგრამა, რომლის ფარგლებში ხორციელდება თირკმლის ტრანსპლანტაცია - თირკმლის გადანერგვის ოპერაციის ჩატარება და ორგანოგადანერგილთა იმუნოსუპრესული მედიკამენტებით უზრუნველყოფა. თირკმლის ტრანსპლანტაციის ღირებულება ანაზღაურდება ფაქტობრივი ხარჯის მიხედვით, არაუმეტეს 20 000 ლარისა, ხოლო ბენეფიციართა მედიკამენტებით უზრუნველყოფა ხდება უსასყიდლოდ (თანაგადახდის გარეშე).   
ზემოაღნიშნულიდან გამომდინარე, მკურნალი ექიმის მიერ დიაგნოზისა და მკურნალობის მეთოდის დაზუსტების შემდეგ, პოტენციური დონორის არსებობის შემთხვევაში, შესაბამისი გეგმიური დახმარების მისაღებად, თირკმლის ტრანსპლანტაციის კომპონენტით დაინტერესებულმა პირმა უნდა მიმართოს სსიპ სოციალური მომსახურების სააგენტოს, დარეგისტრირდეს პროგრამის ბენეფიციარად, რის შემდეგაც შესაძლებლობა ექნება, ისარგებლოს პროგრამით გათვალისწინებული მომსახურებით. 

ამასთან, სახელმწიფო პროგრამის ფარგლებში თირკმლის გადანერგვის სერვისი ხორციელდება შემდეგ  სამედიცინო დაწესებულებებში: სს ,,ალ.წულუკიძის სახ. უროლოგიის ეროვნული ცენტრი", სს ,,კ.ერისთვის სახ. ექსპერიმენტული და კლინიკური ქირურგიის ეროვნული ცენტრი", შპს ,,მაღალი ტექნოლოგიების ცენტრი, საუნივერსიტეტო კლინიკა."
[bookmark: _GoBack]გარდა ზემოაღნიშნულისა გაცნობებთ, რომ თუ სამედიცინო მომსახურება არ ფინანსდება „საყოველთაო ჯანმრთელობის დაცვის" სახელმწიფო პროგრამის და არც ჯანმრთელობის დაცვის სხვა ვერტიკალური პროგრამის ფარგლებში, მაშინ იმ მომსახურების ხარჯების ანაზღაურება, რომლებიც არ იფარება ზემოხსენებული ვერტიკალური პროგრამების ფარგლებში, შესაძლებელია, განხილული იქნას „რეფერალური მომსახურების სახელმწიფო პროგრამის" ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით შექმნილი კომისიის მიერ. აღნიშნულ  კომისიაზე  განსახილველად  განცხადებას თან უნდა ახლდეს: სამედიცინო დაწესებულების მიერ მიმდინარე წელს გაცემული ცნობა პაციენტის  ჯანმრთელობის მდგომარეობის შესახებ (ფორმა№IV-100/ა), ასევე, მიმდინარე წელს გაცემული ანგარიშ-ფაქტურა და კალკულაცია (დედანი), მაძიებლის/წარმომადგენლის პირადობის დამადასტურებელი დოკუმენტის ასლი, სოციალური კატეგორიის (სოციალურად დაუცველი, დევნილი, შეზღუდული შესაძლებლობის  სტატუსის მქონე პირი, პენსიონერი და სხვ.) დამადასტურებელი მოწმობის ასლი (ასეთის არსებობის შემთხვევაში). კომისია, სათანადო მონაცემების ანალიზის შემდეგ, განიხილავს მაძიებლისათვის დაფინანსების გაცემის შესაძლებლობას და განსაზღვრავს მის მიზანშეწონილობას.
